
ВОВЕД 
I. ОЦЕНА НА СОСТОЈБИТЕ ШТО ТРЕБА ДА СЕ УРЕДАТ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

    Односите во областа на превозот на опасни материи во внатрешниот и меѓународниот патен и железнички сообраќај регулирани се со Законот за превоз на опасни материи во патниот и железничкиот сообраќај            (“Службен весник на Република Македонија“ број 92/07) и поблиските прописи донесени согласно овластувањата од овој закон. 

     Една од причините поради која се предлага изменување и дополнување на законот е потребата од негово натамошно усогласување со правната регулатива  на Европската унија. 
    Со Европската спогодба за превоз на опасни материи (ADR) и Правилникот за меѓународниот превоз на опасни материи (RID) е воведена постапка за континуирано иновирање на националното законодавство, што претставува императив во превозот на опасни материи, поради што се налага и потреба од измена и дополнување на одделни одредби од постојниот закон заради нивно усогласување со условите кои се пропишани со прописите на Европската унија со кои се регулира оваа материја.
      Исто така, имајки во предвид дека со одредбите од постојниот закон одделни прашања се недоволно или нецелосно регулирани, се налага потреба од нивно дорегулирање како и допрецизирање што ќе допринесе за полесна примена на истите.
II. ЦЕЛИ, НАЧЕЛА И ОСНОВНИ РЕШЕНИЈА
    Превозот на опасни материи е чувствителна област со оглед на комплексноста на законодавството на Европската унија во однос на условите на вршењето на овој вид на превоз. Карактеристиката на меѓународните акти кои ја покриваат оваа област е нивна брза променливост во насока на подобрување на безбедносните мерки неопходни за намалување на можностите за незгоди до минимум како и заштита на животната средина. 

   Со предложените измени  и дополнувања на одделни одредби од постојниот закон ќе се овозможи натамошно имплементирање на законодавството на Европската унија  особено во поглед на воведување на мерки за стимулирање на безбедноста и унапредување и приближување на националната законска регулатива кон меѓународните норми и стандарди. 
    Со предложените измени и дополнување на законот предвидено е правните и физички лица – превозници кои вршат превоз на опасни материи во патниот сообраќај да поседуваат одобрение за вршење на превоз на опасни материи.

    Согласно одредбите од законот одобрението  ќе го издава Министерството за транспорт и врски на барање на заинтересираните превозници. Со предлогот на законот целосно се пропишани условите што треба да ги исполнуваат превозниците за добивање на одобрението, како и во кои случаи истото може да биде одземено. 
     Ваквите решенија ке допринесат да се воспостави евиденција на транспортните фирми кои вршат превоз на опасни материи, контрола на степен на исполнетост на техничките услови на  возилата со кои се врши превозот и контрола на оспособеноста и стручноста на  лицата  кои имаат активности во извршувањето на овој вид на превоз. 

          Со предложените измени и дополнување на законот  регулирани се  спецификациите  што треба да ги исполнуваат возилата - цистерни од аспект на оспособување и прилагодување според потребите за соодветно полнење. Со вака предложените одредби не само што ќе се овозможи приближување до нормите и стандардите кои се применуваат во земјите членки на Европската унија туку истите ќе овозможат  висок степен на заштита на животната средина.

 Имплементирањето на овие прописи од аспект на оспособување на возилата – цистерни се наметнува како неминовност бидејки по кусо време  нашите превозни средства за течни горива не ќе може да вршат утовар односно истовар на горива  во терминалите  на  земјите членки на Европската Унија.
      Како резултат на предложените измени и дополнувaња извршени се и соодветни измени и дополни во делот на прекршочните одредби.

III.ОЦЕНА ВРЗ ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ФИНАНСИСКИ СРЕДСТВА
     Одредбите од предлогот на законот нема да  имплицираат финансиски последици врз Буџетот на Република Македонија и другите јавни финансиски средства.

IV.ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

   За спроведување на законот не се потребни финансиски средства од Буџетот на Република Македонија. 
ПРЕДЛОГ   на 
Закон  за   изменување  и  дополнување

на  Законот  за  превоз на опасни материи во патниот и железничкиот сообраќај 
Член 1
          Во Законот за превоз на опасни материи во патниот и железничкиот сообраќај (“Службен  весник на Република  Македонија” бр. 92/07), во членот 4 точка 6  во  четвртиот и седмиот ред  бројот “1993 “се заменува со  бројот “2004“.

         По точката 10 се додава нова точка 10-а која гласи:

“10-а. Одобрение  е документ со кој се одобрува вршење на  превоз на опасни материи  во патниот сообраќај.

Член 2
          Во главата III Услови за вршење на превоз на опасни материи се додаваат осум нови члена 7-а,7-б,7-в,7-г,7-д,7-ѓ,7-е и 7-ж  кои гласат;

                                                               “Член 7-а
          Превоз на опасни материи во патниот сообраќај може да врши домашно правно или физичко лице (во натамошниот текст: превозник) кое поседува  одобрение за вршење на превоз на опасни материи во патниот сообраќај (во натамошниот текст:одобрение) .

          Одобрение од став 1 на овој член  не е потребнo доколку  се  врши  превоз на опасни материи  кои се  дефинирани со точка 1.1.3  од ADR.
           Формата и содржината на образецот на  одобрението  од став 1 на овој член ги  пропишува министерот за транспорт и врски.

                                                               Член 7-б
        Одобрението за вршење на превоз на опасни материи  во патниот  сообраќај го издава Министерството за транспорт и врски на барање на превозникот. 

       Одобрението  се издава со рок на важење од пет години.
        Превозникот е должен во рок од шест месеци пред истекот на важењето  на одобрението да  поднесе барање за издавање на  ново одобрение.

       За издадените одобренија за превоз на опасни материи Министерството за транспорт и врски води регистар.

      Формата, содржината и начинот на водење на регистерот  од став 4 на овој член ги пропишува министерот за транспорт и врски.

                                                              Член 7-в

     Одобрението ги содржи слените податоци: назив на  органот што го  издава, назив на  превозникот, даночен број на превозникот, број на лиценцата за  вршење на превоз на стока во внатрешниот или меѓународниот патен сообраќај и  рок на важење, регистарски број и тип на возила, класи на опасните материи што може да се превезуваат со возилото, дата на издавање и потпис и печат на овластено лице. 

Податоците за регистарскиот  број ,  типот  на возила и класи на опасните материи што може да се превезуваат со возилата се дадени во прилог кој е составен дел на одобрението.
Член 7-г

Одобрение  може да добие  превозник ако ги исполнува следните услови:

1) да поседува лиценца за  вршење на превоз на стока во внатрешниот и/или меѓународниот патен сообраќај;

2) да е сопственик на едно или повеќе регистрирани возила за превоз на опасни материи кои ги исполнуваат условите од член 63 од овој закон;

3) да има вработено во редовен работен однос возачи во зависност од бројот на моторните возила, минимум еден возач по возило кои поседуваат сертификат за стручно оспособување на возачите за превоз на опасни материи во патниот сообраќај соодветен за опасните материи и видот на возилото и 

4) да има назначено најмалку едно стручно оспособено лице - советник за безбедност за превоз на опасни материи кој поседува сертификат.

                                                              Член 7-д

       Превозникот барањето за добивање на одобрението го поднесува  до Министерството за транспорт и врски со точно наведување на бројот на моторните возила со кои ќе го врши превозот, податоци за бројот на приклучните возила и писмени докази за исполнување на условите од членот 7-г  од овој закон.     
       Одобрението се издава најдоцна во рок од 15 дена од денот на приемот на комплетното барање за негово издавање.
       Начинот за издавање и одземање на одобрението  за превоз на опасни материи  во патниот сообраќај  го пропишува министерот за транспорт и врски.
      Доколку превозникот не ги исполнува условите за добивање на одобрението, министерот за транспорт и врски ќе донесе решение со кое барањето ќе биде одбиено.
      Против решението  од став 4 на овој член  може да се изјави жалба  во рок од осум дена од денот на приемот на решението до Комисијата на Владата на Република Македонија за решавање на управни работи во втор степен од областа на транспортот  и врските. 

                                                                Член 7-ѓ
     Одобрението  се издава на име на превозникот и не може да се пренесе на друг превозник.

     Превозникот е должен веднаш, а најкасно во рок од 15 дена за сите промени настанати во поглед на исполнувањето на условите за добивање на одобрението  од член 7-г од овој закон  да го извести Министерството за транспорт и врски.

                                                                 Член 7-е

    Министерството за транспорт и врски ќе донесе решение за одземање на одобрението ако:

· превозникот  доставил неточни податоци кои се потребни за издавање на одобрението;

· утврди дека превозот се врши спротивно на издаденото одобрение и

· превозникот престане да  исполнува некој од условите пропишани за   негово издавање од членот 7-г од овој закон 

    Примерок од решението со кое одобрението е одземено се доставува до Државниот инспекторат за транспорт, Царинската управа на Република Македонија, Министерството за внатрешни работи, Министерството за здравство и Дирекцијата за радијациона сигурност. 

    Против решението од став 1 на овој член може да се изјави жалба во рок од осум дена од денот на приемот на решението до Комисијата Владата на Република Македонија за решавање на управни работи во втор степен од областа на  транспорт и врски. 

Член 7-ж
     При извршувањето на превозот на опасни материи  превозникот е должен во возилото да има оригинал или заверена копија на   одобрението од нотар .“
Член 3
Во член 12  во ставот 1 по зборот“ здравство“ се додаваат зборовите “ или Дирекцијата за радијациона сигурност“
Член 4

     Во членот 17 став 5  зборот “две“ се  заменува со зборот “пет“.  
                                                                   Член 5
      Во членот 20  став 4 точка 4 по зборот “електротехнички“ се додава зборот

 “правен“.

Во  ставот 5  зборот “две “ се заменува со зборот  “пет“. 
   
                                                     Член 6
      Членот 22 се менува и гласи:

    “При извршувањето на внатрешниот и меѓународниот превоз на опасни материи превозникот мора во возилото да поседува уредно пополнет товарен лист и писмени инструкции за опасната материја која се превезува.“   

                                                                    Член 7
    Членот 25 се менува и гласи:

       „Писмените инструкции  од член 22 на овој закон  ги обезбедува превозникот  и истите  содржат:

1.   инструкции кои треба да ги преземат членовите на екипажот на возилото во случај на инцидент или итен случај кој може да се појави за време на превозот на опасната материја; 

2. упатство за членовите на екипажот  на возилото за карактеристиките на опасните материи по класи  и  постапките во врска со настанатите околности;

3. опрема за лична и општа заштита за спроведување на општи,специфични и итни постапки кои треба да се преземат во зависност од видот на опасностите, кои треба да се носат  во возилото  согласно точка 8.1.5 од ADR.

   Министерот за транспорт и врски  поблиску ја пропишува содржината на писмените инструкции и формата во која истите ќе бидат внесени.“

Член 8
Во членот 26  по ставот 2 се додава нов став 3 кој гласи:

“Местата  на кои се врши натоварот или истоварот на возила- цистерни од членот 69 став 4 и 5 од овој закон  треба да бидат опремени со опрема за натовар или истовар  која ќе спречи емисија на испарливите органски соединенија во атмосферата. 

                                                                    Член 9

Во членот 63 во ставот 2 точката на крајот се брише и се додаваат зборовите “ издадени од овластено правно лице согласно одредбите од Законот за безбедност на сообраќајот на патиштата.“ 

Член 10

Во членот 69 по став 3 се додаваат два нови става 4 и 5 кои гласат:

“ Возилата – цистерни кои превезуваат бензини и/или органски растворувачи           (опасни материи кои предизвикуваат емисии на испарливо органско соединение) треба да се проектирани и да исполнуваат пропишани спецификации за да функционираат така што остатокот од испарувањата останува во цистерната по истоварот како и да ги прифатат и задржат повратните испарувања од инсталациите за складирање во бензиските станици или терминалите . 
Спецификациите  од став 1 на овој член ги пропишува министерот за транспорт и врски “.
                                                               Член 11
   Во членот  71  став 4 зборовите “корозивни материи“ се заменуваат со зборовите “опасни материи  од класа 3, 4, 5, 6, 7, 8 и 9 од член 5 од овој закон .“

                                                                  Член 12
По член 83 се додава нов член  83-а, кој гласи:

                                                               „Член 83-а

   Доколку во сообраќајна незгода или несреќа настане оштетување на уредите и/или системите на возилото, овластеното службено лице од Министерството за внатрешни работи  при вршење на  увидот ќе го одземе сертификатот  за исправност на возилото  со кое се врши превоз на опасната материја и ќе го врати на  правното лице од член 63 став 3 на овој закон и за тоа  ќе го извести Министерството за транспорт и врски.“

                                                              Член 13 

По член 84 се додава нов член 84-а кој  гласи:

                                                      „Член 84-а
       Надзор над работата на правните лица за стручно оспособување   од член 17 став 4 и член 20 став 4 од овој закон во однос на исполнувањето на пропишаните услови за работа и начинот на стручно оспособување на кандидатите за добивање на сертификати за советници за безбедност при превоз на опасни материи  и сертификати за стручна оспособеност на возачите на моторните возила за превоз на опасни материи врши Министерството за транспорт и врски.
      Ако Министерството   за транспорт и врски при вршењето на надзорот утврди дека правното лице повеќе не ги исполнува пропишните услови или кандидатите не ги оспособува според пропишаната програма или на пропишаниот начин привремено ќе му  го одземе овластувањето за работа  во период од три месеци.

      Правното лице не смее  да врши стручно оспособување на кандидатите во периодот додека трае привременото одземање на овластувањето од став 2 на овој член.

      Против решението од став 2 на овој член може да се поднесе тужба пред управниот суд. 

      Поведувањето на управен спор согласно став 4 од овој член не го одлага извршувањето на решението.

       Ако во рокот од став 2 на овој член правното лице не ги отстрани утврдените неправилности овластувањето за работа се одзема трајно.“ 

Член 14
Во членот 87 став 1 точка 11) се менува и гласи
“нема писмени инструкции или инструкциите не се соодветни за опасната материја која се превезува и “

                                                               Член 15
   Во член 93 во ставот 1  по точката 2) се додаваат две   нови точки 2-а) и 2-б)  кои  гласат:

 “2-а)  врши превоз на опасни материи во патниот сообраќај без  одобрение “ (член 7-а);

 2-б) во определениот рок не ги пријави сите промени настанати во поглед на исполнување на условите за добивање на одобрение ( член 7-ѓ)

Точката 38) се менува и гласи:

“38) врши превоз на опасни материи со возила со ознаки“EX/II“, “EXIII“, “FL“, “OX“ и “AT“ кои немаат уверение за испитано возило, како и валиден сертификат за исправност на возилото за превоз на опасни материи ( член 63 став 2).“
По точката 38) се додава нова точка 38-а) која гласи: 

“ 38-а) врши испитување на возила и издава уверение и сертификат за соодветна класа на опасни материи без да поседува овластување  за вршење на овие работи од Министерство за внатрешни работи (член 63 став 3).“
                                                               Член 16
    Во член 94 во  ставот 1   точката  4)   се менува  и гласи : 

“во возилото нема товарен лист односно товарниот лист не е уредно пополнет и писмени инструкции за опасната материја која се превезува (член22)“;

    Точката  5)   се менува  и гласи :

 “писмените инструкции   не ги содржат сите потребни податоци (член 25)“;

Во точката  11)   сврзникот “и“  се заменува со  “точка и запирка “

Во точката 12)  точката на крајот се заменува со сврзникот “и“.

По точката 12) се додава  нова точка 13) која гласи :

“ 13) врши стручно оспособување на кандидати во период во кој му е привремено одземено овластувањето за работа ( член 84-а став 3)“.

                                                               Член 17
   Во член 97 став 1 точката 3) се менува и гласи:

“ во возилото нема товарен лист односно товарниот лист не е уредно пополнет и нема  писмени инструкции  за опасната материја која се превезува (член22).“

                                                                 Член 18
 По членот 98 се додава нов член 98-а кој гласи:

                                                                “ Член 98-а

    За прекршоците од членовите 94, 95, 96 и 97 на овој закон, пред поднесување на барање за поведување на прекршочка постапка пред надлежен суд  инспекциските органи од член 85 од овој закон ќе спроведат постапка за  порамнување. За констатираниот прекршок инспекторот составува записник во кој ги забележува битните елементи на дејствието од кое произлегува правното обележје на прекршокот, времето, местото и начинот на сторувањето на прекршокот, описот на дејствието и лицата затекнати на самото место. Записникот го потпишуваат инспекторот и сторителот на прекршокот. 

    Доколку сторителот го признае прекршокот инспекторот на сторителот ќе му издаде платен налог  заради наплата на глобата предвидена за прекршокот. Со потписот на платниот налог се смета дека сторителот на прекршокот се согласува да ја плати предвидената глоба.

    Сторителот на прекршоците од став 1 на овој член е должен да ја плати глобата во рок од осум  дена од денот на приемот на платниот налог на сметка на Буџетот на Република  Македонија  означена во платниот налог. Сторителот кој ќе ја плати глобата во дадениот рок ќе плати само половина од изречената глоба утврдена во платниотналог.  .
     Ако сторителот на прекршокот од став 1 на овој член не ја плати глобата во рокот опревелен во став 3 од овој член инспекторот ќе поднесе барање за поведување на прекршочна постапка пред надлежниот суд. 

    Инспекциските органи од член 85 од овој закон се должни да водат евиденција за покренатите постапки за порамнување и нивниот исход.“ 

                                                                Член 19
“Возилата – цистерни  кои превезуваат бензини и/или органски растворувачи ќе се прилагодат на спецификациите од член 69 став 5  од овој закон во период од девет години од денот на влегувањето во сила на актот со кој ќе се пропишат потребните спецификации.“

Член 20

Правните и физички лица што вршат превоз на опасни материи во патниот  сообраќај се должни во рок од  една година од денот на  влегувањето во сила на овој закон да поднесат барање за добивање на одобрение.

Член 21

    Поблиските прописи предвидени со  овој закон ќе се донесат во рок од една година од денот на влегување во сила на овој закон. 

    До денот на влегувањето во сила на поблиските прописи од став 1 на овој член ќе се применуваат прописите што важеле до денот на влегувањето во сила на овој закон. 
                                                                 Член 22
     Се овластува Законодавно-правната комисија на Собранието на Република Македонија да утврди пречистен текст на Законот за превоз на опасни материи во патниот и железничкиот сообраќај. 
                                                                   Член 23
     Овој закон влегува во сила осмиот ден од денот на објавувањето во “Службен весник на Република Македонија.”

ОБРАЗЛОЖЕНИЕ НА ПРЕДЛОГОТ НА ЗАКОНОТ

I.ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
    Со одредбите од Предлогот на законот за  изменување и дополнување на Законот за превоз на опасни материи во патниот и железничкиот сообраќај  се предвидува воведување на одобрение  како документ врз основа на кој одредено правно или физичко лице - превозник може да врши превоз на опасни материи во патниот сообраќај. Одобрението ќе го  издава Министерството за транспорт и врски на барање на заинтересираните превозници.

   Со предлогот на  законот  целосно се пропишани условите кои треба да ги исполнуваат превозниците за добивање на одобрение  и во кои случаи истото може да биде одземено. 

    Предложените решенија ке овозможат да се евидентираат субјектите  кои вршат превоз на опасни материи, зголемена  контрола на степен на исполнетост на техничките услови на  возилата со кои го вршат превозот и контрола на оспособеноста и стручноста на  лицата  кои имаат активности во извршувањето на овој вид на превоз. 

     Согласно одредбите од Законот за превоз на опасни материи во патниот и железничкиот сообраќај кои кореспондираат со одредбите од   Европската спогодба за меѓународниот патен превоз на опасни материи (ADR) и Правилникот за меѓународниот превоз на опасни материи  во железничкиот сообраќај (RID), лицата кои што учествуваат во превозот на опасни материи треба да бидат стручно оспособени соодветно за активностите кои што ги извршуваат.  Стручно оспособување на овие лица гo врши овластено правно лице врз основа на однапред пропишани програми за обуки. Со одредбите од предлогот за изменување и дополнување на законот овластувањето на правните лица што вршат обуки наместо на две години ќе се издава за период од пет години.  

     Со одредбите од Предлогот на законот предвидено е  Министерството за транспорт и врски да врши надзор над работата и адекватно спроведување на правните прописи од страна на овластените правни лица кои вршат обука на возачите кои учествуваат во превозот на опасни материи во зависност од видот на опасната материја и видот на возилото со кое се врши превозот на таа материја  и на  советниците за безбедност при превоз на опасни материи. При тоа, согласно одредбите од предлогот на законот предвидено е  доколку при вршењето на надзорот се утврди дека правното лице  не ги исполнува  пропишаните  услови или обуките не ги врши според пропишаната програма или на пропишан начин, Министерството за транспорт и врски со решение ќе го одземе овластувањето за работа и ќе забрани правното лице да  врши оспособување на кандидатите во период од три месеци до една година. Доколку овластеното  правно лице  во утврдениот период не ги отстрани утврдените неправилности трајно ќе  му се одземе овластувањето за работа.

   Согласно одредбите од Европската спогодба за меѓународниот патен превоз на опасни материи (АДР) предвидено е при  превозот на опасните материи превозникот  во возилото да поседува уредно пополнет товарен лист и писмени инструкции за  опасната материја која се превезува.  

     За таа цел со член  7 од Предлогот на законот  целосно се регулира ова прашање. Имено согласно напред цитираниот член писмените инструкции за опасната материја која се превезува е неопходен документ кој ги содржи сите потребни информации за превентивно делување и брза и компетентна интервенција во случај на незгода. Заради ефикасна примена на оваа одредба со Предлогот на законот е дефинирана содржината на писмените инструкции и дадено е овластување на министерот за транспорт и врски со подзаконски акт истите подетално да бидат разработени. Со овие одредби се врши натамошно усогласување со одредбите од Еврпската спогодба за меѓународниот патен превоз  на опасни материи ( ADR )  од 2009 година. 

Со подзаконскиот акт ќе се дефинира употребата, одговорноста за употребата и формата и содржината на писмените инструкци за опасната материја која се превезува. 

     Со  транспонирањето на Директивата 94/63/ЕЗ, за контролата на емисиите од испарливо органско соединение кои произлегуваат од складирање на бензин и/или органски растворувачи и нивно  дистрибуирање од терминалите до бензинските станици, со Предлогот за изменување и дополнување на законот  предвидено е возилата – цистерни кои превезуваат бензини и/или органски растворувачи  да бидат проектирани и да ги исполнуваат пропишаните  спецификации за да функционираат така што остатокот од испарувањата останува во цистерната по истоварот, како и да ги прифатат и задржат повратните испарувања од инсталациите за складирање во бензиските станици или терминалите. 
    Имајки ја во предвид меѓуресорската  координација на активностите за регулирање на  оваа област, обврските кои произлегуваат во поглед на прилагодувањето на возилата – цистерни со долно полнење ќе бидат целосно усогласени со динамиката на обезбедување на тој вид полнење, што треба да го обезбедат терминалите на складиштата и бензинските станици во Република Македонија. За таа цел во Предлогот на законот предвидено е терминалите на кои се врши полнење и празнење на возилата-цистерни да бидат опремени со опрема за полнење и празнење  која ќе ја  спречи  емисијата на испарливите органски соединенија во атмосферата. 

     Со Предлогот на законот предвиден е  и рок во кој возилата  - цистерни треба да се прилагодат според потребите за соодветно полнење. 
       Во Предлог за изменување и дополнување на законот  предвидена е  и можноста  во случај на сообраќајна незгода или несреќа  во која возилото за превоз на опасни материи е оштетено, овластеното службено лице од Министерството за внатрешни работи  при вршењето на  увидот  да го одземе  сертификатот за  исправност на возилото  и  истиот да  го достави до  правното лице кое го има издадено и да го извести Министерството за транспорт и врски. Целта на оваа одредба  е сертификатот да не се користи додека не се утврди дека возилото е оспособено за употреба односно дека понатаму ги исполнува безбедносно – техничките услови за возило наменето за превоз на опасни материи. 
   Заради целосно усогласување со одредбите од Законот за прекршоците со Предлогот  за изменување и дополнување  на законот  предвидено е надлежните инспекциски органи за прекршоците предвидени со овој закон  пред да поднесат барање за поведување на прекршочна постапка  на сторителот на прекршокот да му предложат постапка за порамнување.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

       Согледувајки ги решенијата предложени во законот кои се компатабилни со решенијата на Европското законодавство, се обезбедуваат услови кои ќе допринесат за зголемување на степенот на  безбедноста,  со цел транспортот на опасните материи и условите за негово квалитетно и безбедно извршување да се постават на европско ниво.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА 

        Предложените измени и дополнувања на одделни одредби од законот ќе овозможат да се воспостави евиденција на превозниците кои ќе вршат превоз на опасни материи во патниот сообраќај поголема безбедност при извршувањето на овој вид на превоз, поефикасна контрола на превозот од страна на надлежните инспекциски органи, брза и компетентна интервенција во случај на незгода и ќе овозможат повисок степен на заштита на  животната средина и природата. 
ИЗВОД НА ОДРЕДБИТЕ ОД ЗАКОНОТ ЗА ПРЕВОЗ НА ОПАСНИ МАТЕРИИ ВО ПАТНИОТ И ЖЕЛЕЗНИЧКИОТ СООБРАЌАЈ ШТО СЕ МЕНУВААТ
Член 4

6. „FL“ е ознака за превозните средства наменети за превоз на течности чија температура на палење е под 610С (со исклучок на дизел гориво кое одговара на стандардите EN 590:1993, гасно масло и лесно масло за горење со индентификационен број UN 1202, со температура на палење како што е одредено со нормите EN 590:1993) или запаливи гасови во контејнерски резервоари, преносни резервоари или контејнери со волумен поголем од 3 m3, фиксни или доградени резервоари поголеми од 1 m3 или батериски возила со волумен на садовите поголем од 1 m3, кои се наменети за превоз на запаливи гасови;

Член 12

Испитување и издавање на сертификат за сообразност за амбалажа може да вршат правни лица кои располагаат со соодветна техничка опрема, уреди и минимум три лица вработени во редовен работен однос со високо образование од областа на техничките науки, овластени од министерот за внатрешни работи или од министерот за здравство во чија надлежност е превозот на соодветната опасна материја. 

Поблиските услови во поглед на техничката опрема и уреди со кои треба да располагаат правните лица од став 1 на овој член, ги пропишува министерот за внатрешни работи во согласност со министерот за здравство во чија надлежност е превозот на соодветната опасна материја. 

Амбалажата одобрена од надлежните органи на друга земја се смета како амбалажа испитана и одобрена, согласно прописите од членот 3 на овој закон.

Член 17
Правните или физичките лица кои превезуваат, примаат или предаваат на превоз опасни материи мораат да назначат најмалку едно стручно оспособено лице - советник за безбедност при превоз на опасните материи, кој е одговорен за спречување на ризиците кои можат да настанат при превозот на опасните материи.

Советникот за безбедност при превоз на опасните материи треба да поседува сертификат за стручно оспособување, важечки за видот на транспортот за кој се однесува .

Сертификатот од ставот 2 на овој член го издава Министерството за транспорт и врски врз основа на положен испит  за советник за безбедност при превоз на опасните материи по спроведена обука за стручно оспособување.

Стручно оспособување на кандидатите за советници за безбедност при превоз на опасните материи и одржување на курсот за повторна проверка на знаењето, вршат правни лица овластени од министерот за транспорт и врски во согласност со министерот за внатрешни работи и министерот за здравство, кои располагаат со: 

1. простор опремен за одржување на обука 

2. информатичка технологија и друга опрема за водење на евиденција;

3. стручна литература наменета за обука и
4. минимум пет лица вработени во редовен работен однос со високо образование (сообраќаен, машински, електротехнички, природно математички-отсек хемија или физика, технолошки или правен факултет) со најмалку пет години работно искуство од областа на транспортот на опасните материи.

Овластувањето од ставот 4 на овој член се издава со важност од најмногу две  години.

Испитот за советникот за безбедност при превоз на опасните материи се полага пред комисија, формирана од министерот за транспорт и врски според програмата за обука.

За член на испитната комисија мора да се именува само компетентно лице со работно искуство во областа на превозот на опасните материи.

Членовите на комисијата за својата работа добиваат надоместок.
На кандидатите кои го положиле испитот им се издава уверение за положен испит за советник за безбедност при превоз на опасните материи.

Министерството за транспорт и врски води евиденција за сите стручно оспособени советници за безбедност при превоз на опасните материи.

Кандидатот за полагање на испит  плаќа надоместок. 

Висината на надоместокот за полагање на испитот треба да биде во рамките на направените реални трошоци за: обука, литература, потрошен материјал, трошоци за испитна комисија и друго.

Висината на надоместокот за полагање на испитот ја  утврдува правното лице од ставот 4 на овој член, по претходна согласност на министерот за транспорт и врски.


Поблиските прописи за должностите и одговорностите на советникот за безбедност при превоз на опасните материи, стручното оспособување на советникот за безбедност при превоз на опасните материи, поблиските услови што мора да ги исполнат правните лица кои вршат стручно оспособување, начинот на спроведувањето на стручните испити, програмите за обука, начин на водење на евиденција, содржината и формата на обрасците на сертификатот и уверението за стручно оспособување на советникот за безбедност , бројот, составот и начинот на работа на испитните комисии, ги пропишува министерот за транспорт и врски во согласност со министерот за внатрешни работи и министерот за здравство.
Член 20

Превоз на опасни материи во патниот сообраќај може да вршат само возачи кои се стручно оспособени за таков вид на превоз и кои наполниле 21 година. 

 
Возачите кои превезуваат опасни материи мора да имаат сертификат за стручна оспособеност на возачите на моторните возила за превоз на опасни материи соодветен за опасните материи и видот на возилото.

Сертификатот од ставот 2 на овој член го издава Министерството за транспорт и врски врз основа на положен испит за стручна оспособеност на возачите на моторните возила за превоз на опасни материи по спроведена обука за стручно оспособување.

Стручно оспособување на возачите за превоз на опасни материи како и одржување на курс за проверка на знаењето, вршат правни лица овластени од министерот за транспорт и врски во согласност со министерот за внатрешни работи и министерот за здравство, кои располагаат со: 

1. простор опремен за одржување на обука;

2. информатичка технологија и друга опрема за водење на евиденција;

3. стручна литература наменета за обука и
4. минимум пет лица вработени во редовен работен однос со високо образование (сообраќаен, машински, електротехнички, природно математички-отсек хемија или физика или технолошки факултет) со најмалку пет години работно искуство од областа на транспортот на опасните материи.

Овластувањето од ставот 4 на овој член се издава со важност од најмногу две  години.

Испитот за стручна оспособеност на возачите на моторните возила за превоз на опасни материи се полага пред комисија формирана од министерот за транспорт и врски според програмата за обука. 

За член на испитната комисија мора да се именува само компетентно лице со работно искуство во областа на превозот на опасните материи .

Членовите на комисијата за својата работа добиваат надоместок . 
На кандидатите кои го положиле испитот им се издава уверение за положен испит за стручна оспособеност на возачите на моторните возила за превоз на опасни материи соодветно за опасните материи и видот на возилото.

Министерството за транспорт и врски води евиденција за сите стручно оспособени возачи на моторни возила за превоз на опасните материи.

Кандидатот за полагање на испит  плаќа надоместок.

Висината на надоместокот за полагање на испит треба да биде во рамките на направените реални трошоци за: обука, литература, потрошен материјал, трошоци за испитна комисија и др.

Висината на надоместокот за полагање на испитот ja утврдува правното лице од ставот 4 на овој член по претходна согласност на министерот за транспорт и врски.


Поблиските прописи за должностите и одговорностите на возачите за превоз на опасните материи, стручното оспособување на возачите за превоз на опасни материи, поблиските услови што мора да ги исполнат правните лица кои вршат стручно оспособување, начинот на спроведувањето на стручните испити, програмите за обука, начинот на водење на евиденцијата, содржината и формата на обрасците на сертификатот и уверението за стручно оспособување на  возачите на моторни возила за превоз на опасните материи, бројот, составот и начинот на работа на испитните комисии,  ги пропишува  министерот за транспорт и врски во согласност со министерот за внатрешни работи и министерот за здравство.
Член 22
Во внатрешниот и меѓународниот превоз на опасни материи, превозникот мора да поседува товарен лист и упатство за посебните мерки за безбедност кои се однесуваат за опасната материја која се превезува. 

Член 25

Упатството за посебните мерки за безбедност што мораат да се преземат при превозот на опасната материја треба да содржи:

1) назначување на видот на опасноста што ја претставува и последиците што може да ги предизвика опасната материја;

2) назначување на посебните мерки што треба да се преземат при превозот на опасната материја и на мерките за спречување, односно за ублажување на штетните последици што можат да настанат поради незгода или несреќа на превозното средство (пожар, кршење на амбалажата, истурање или истечување на опасната материја и сл.);

3) постапка со лицата кои ќе дојдат во допир со опасната материја и
4) назив, адреса и број на телефонот на претпријатието или назив и број на телефонот на органот кој мора да се извести за незгодата или несреќата што се случила при превозот на опасната материја. 
Упатството за посебните мерки за безбедност при превозот на опасните материи треба да биде напишано на македонски јазик и на јазиците на сите земји низ кои се врши превозот на опасната материја. 
Член 26

Натовар или истовар на опасните материи или други постапки во врска со натоварот или истоварот( наточување, претовар, преточување, источување, чување) можат да се вршат само на посебно определени и заградени места на кои не се загрозуваат животот и здравјето на луѓето, животната средина и природата или материјалните добра, односно безбедноста на сообраќајот. 

Местото на кое се врши натоварот или истоварот на опасните материи мора да биде снабдено со пропишаните уреди и опрема и на видливо место означено со соодветни ознаки за опасност. 
Член 63
           Опасни материи можат да се превезуваат со моторни и приклучни возила посебно конструирани за превоз на одделни видови опасни материи или со возила што одговараат на условите пропишани со овој закон и со прописот од членот 3, точка 1 на овој закон.

Возилата со ознаки "EX/II", "EX/III", "FL", "OX" и "АТ" мора да имаат уверение за испитано возило, како и валиден сертификат за исправност за возилото за превоз на опасни материи.

Испитувањето на возила и издавање на уверение и сертификат од ставот 2 на овој член ги врши овластено правно лице за соодветната класа на опасна материја што се превезува.
Сертификатот за исправност на возилата за превоз на определени опасни материи се издава на образец пропишан во прописот од членот 3, точка 1 на овој закон. 

           Во внатрешниот патен сообраќај опасни материи можат да се превезуваат и со комби - возила, чиј простор за натовар на стоки е одвоен од просторот за патници со постојана фиксирана преграда. 

        По исклучок на одредбите од ставовите 1 и 5 од овој член, пренос, разнесување или доставување дење и тоа за време на добра видливост на помали количества опасни материи дефинирани во прописот од членот 3 точка 1 на овој закон, освен радиоактивни, може да се врши и со патнички автомобили , со трактор со приколка, запрежно возило, товарен трицикл со мотор или без мотор, со рачна количка или на товарен добиток.
       Радиоактивни материи можат да се превезуваат и со превозните средства од ставот 6 на овој член само ако возилото поседува уверение за возила на моторен погон за превоз на одреден вид на радиоактивни материи издадено од страна на овластена институција од ставот  3 на овој член.

 Количествата на опасни материи што можат да се превезуваат со возилата од ставот 6 на овој член ги пропишува министерот за здравство. 
Член 69
Моторното возило со кое се превезуваат опасни материи мора да поседува опрема предвидена со општите прописи за безбедноста во сообраќајот и прописот од членот 3, точка 1 на овој закон.

Во  опремата од став 1 на овој член  спаѓа:

1) алат кој не искри и дигалка за возилото;

2) најмалку два апарата за гаснење пожар, од кои еден за гаснење пожар на моторот, а друг за гаснење пожар на товарот на возилото, и тоа со такво полнење кое, со оглед на количеството и другите својства на опасната материја, овозможува ефикасно гаснење на пожарот;

3) две батериски ламби (светилки) со трепкава светлост со жолта или портокалова боја, кои се независни од електричната опрема на возилото, или два рефлектирачки конуси;

4) два триаголника со кои се означува моторно возило запрено на коловозот;

5) опрема за собирање на истурена опасна материја од возилото (вреќа песок, лопата која не предизвикува искрење, метла, канта и др.); 

6) две знаменца за означување на возило со кое се превезуваат опасни материи.

Покрај опремата од ставот 2 точки 1 до 5 на овој член, во моторното возило со кое се превезуваат радиоактивни материи мора да има и уред/инструмент за мерење на интензитетот на радиоактивното зрачење. 

Член 71

     Возачите на возилата со кои се превезуваат опасни материи мора да бидат снабдени со соодветна лична заштитна опрема. 
Минималната лична заштитна опрема која мора да ја поседуваат возачите се состои од следното:

1) заштитна капа (шлем);

2) заштитни очила со странична заштита;

3) гумени ракавици;

4) заштитни чизми или чевли со челичен врв;

5) сигнално елече со флуоресцентни ленти и
6) батериска лампа со пластично или алуминиумско тело.

     Во случај да се превезуваат експлозивни материи и запалливи течни, тврди и гасовити материи, покрај опремата од ставот 2 на овој  член, возачите мора да поседуваат и атестирана облека за заштита од статички електрицитет (антистатичка облека).

     Во случај да се превезуваат корозивни материи, покрај опремата од ставот 2  на овој член, возачите мора да поседуваат и течност за плакнење на очите.

     Во случај да се превезуваат отровни или заразни материи, покрај опремата од ставот 2 на овој член, возачите мора да поседуваат и заштитни маски со соодветен филтер.

     Ако во екипажот на возилото има придружник кој не поседува сертификат за стручна оспособеност на возачите на моторните возила за превоз на опасни материи соодветен за опасните материи и видот на возилото за него не е задолжителна опремата од ставот 2, точки 1 до 4 на овој член. 
Член 87
Надлежните инспекциски органи од членот 86 ставови 1  и 2 на овој закон,  имаат право да донесат решение со кое нема да дозволат натамошно движење на возилото , се додека не се отстранат неправилностите на лице место , доколку  е можно и соодветно,  или на местото кое тие  ќе го определатно  ако:
1) возилото влече повеќе од една приколка/ полуприколка;
2)  возилото  не ги задоволува стандардите за одобрување, но не  претставува голема опасност;
3)  возилото не носи исправни апарати за гаснење пожар какви што се бараат   (апаратот за гаснење пожар се смета за исправен ако недостасуваат само   пропишаниот печат и / или датумот на истекување на рокот на траење, но ова не се применува ако е очигледно дека апаратот за гаснење  пожар повеќе не е исправен, пример  мерачот на притисок е на 0) 
4) во возилото ја нема посебната опрема  која се бара  при превозот на опасните материи или во пишаните инструкции;
5)  датумите на испитување и проверка на роковите на важност на пакувањата, IBCs или големите пакувања, не се усогласени;
6)  се превезуваат оштетени пакувања, IBCs или големи оштетени пакувања, неисчистени празни пакувања;
7) се врши превоз на спакувани опасни материи во контејнер, кој не е наменет за тоа ;
8) контејнерите/ контејнерите цистерни ( вклучувајки ги и празните неисчистени) не се правилно затворени;
9)  превоз на комбинирани пакувања кај кои надворешното пакување не е правилно затворено;
10)  неправилно означување со налепници  и поставување на таблички;  
11)  нема упатство за посебни мерки за безбедност или  упатството не е соодветно за опасната материја која се превезува и

12)   возилото не е правилно паркирано и  не е под надзор.

Член 93

Глоба во износ од 3.000 до 5.000 евра во денарска противредност ќе му се изрече за прекршок на правно лице ако:

1) превезува опасна материја што е забранета за превоз или спротивно на одредбите на меѓународните прописи за превоз на опасни материи (член 3);
2) превезува новооткриена опасна материја за која со научно испитување не се утврдени условите што даваат целосна сигурност при превозот (член 6);

3) амбалажата во која се превезува опасна материја не одговара на пропишаните услови (член 8);

4) садот во кој превезува опасна течна материја или опасна материја потопена во некоја течност, или садот за превоз на раствор на опасна материја и нивните затворачи не одговараат на пропишаните услови (член 10);

5) садот со зафатнина поголема од 200 литри во кој превезува опасна течна материја не е од челичен лим или од друг соодветен материјал (член 11 став 1);

6) амбалажата наменета за превоз на опасни материи не е испитана и нема  соодветен сертификат за сообразност (член 12);

7) нареди или дозволи со опасна материја да ракува лице кое не е полнолетно или лице кое не е стручно оспособено за ракување со тие материи (член 16 став 1);

8) нема назначено советник за безбедност при превоз на опасни материи (член 17 став 1);
9) без овластување од надлежниот орган врши стручно оспособување на советници за безбедност при превоз на опасни материи (член 17 став 4); 

10) не ги чува годишните извештаи во определен рок или не ги достави на надлежните органи по нивно барање (член 19, став 3);
11) дозволи превоз на опасни материи од страна на лица кои не се стручно оспособени за превоз на опасни материи (член 20, став 1);
12) без овластување од надлежниот орган врши стручно оспособување на лица кои превезуваат опасни материи (член 20, став 4); 

13) врши натовар, прием, предавање или истовар на опасни материи надвор од местото определено од  надлежниот орган (член 27);

14) на местото на кое се врши натовар или истовар на експлозивна материја или  запаллива опасна матери не се придржува на забраните од  членот  29 на овој закон;
15) местото на кое се врши натовар или истовар на експлозивни материи, гасови или на запални опасни материи не го снабди со апарати или со други уреди за гаснење на пожар (член 32);

16) во затворен простор во кој се врши натовар или истовар на опасни материи што развиваат гасови или на радиоактивни материи не постави апарат за мерење на концентрацијата на гасовите во воздухот односно апарат за мерење на радиоактивноста во тој простор, или редовно не врши преглед и баждарење на тие апарати (член 33);

17) одделни видови опасни материи превезува преку подрачје на кое е забранет превозот на такви материи или го врши превозот на материјата со превозно средство со кое е забранет превозот на таква материја (член 37 став 1);

18) опасна материја предаде  на превоз како багаж, освен апарати, направи и други слични предмети што содржат минимални количини на опасни материи кои не претставуваат опасност од околината, а служат за лична употреба (запалки, кибрити, лекови и слично) (член 38);

19) веднаш не го запре натамошното превезување на опасна материја што е забранета за превоз и за тоа не ги извести најблиската полициска станица  и испраќачот, штом ќе утврди или на друг начин ќе дознае дека превезува таква опасна материја (член 39 став 1);

20) не го запре натамошното превезување на опасни материи и за тоа не го извести испраќачот кога во текот на превозот ќе утврди дека превезува опасна материја што не ги исполнува условите пропишани за превоз или која не е декларирана како опасна материја или е неточно декларирана (член 40 став 1);

21) веднаш по применото известување за запирањето на превозот на опасната материја не ги отстрани утврдените недостатоци или не ја преземе опасната материја (член 40 став 2);
22) експлозивната материја чијшто натовар или истовар се врши надвор од кругот на претпријатијата што тие материи ги произведуваат или ги држат за својата редовна дејност ја натоварува или истоварува надвор од местото што го определило Министерството за внатрешни работи (член 41);

23) не ги преземе посебните мерки за безбедност при превозот на определена експлозивна материја што ги пропишал надлежниот орган (член 44, став 1);

24) експлозивна материја и средствата за нејзино иницирање ги превезува во ист простор на превозното средство или ако експлозивната материја ја превезува во просторот на превозното средство во кој се превезуваат лица (член 46 ставови 1 и 3);

25) за исчезнатото количество експлозивна материја при превозот веднаш не ја извести најблиската  полициска станица (член 47);

26) садовите во кои се превезуваат гасови не се снабдени со исправни вентили и вентилите на тие садови не се заштитени со заштитна капа или со заштитен прстен и херметички затворени за време на превозот (член 49);
27) превезува отров во ист товарен простор со животни прехрамбени производи, или со добиточна храна или со лекови, или со предмети за општа употреба кои подлежат на здравствен надзор (член 51 став 4);

28) при превозот на отровни или заразни материи  не ги преземе  посебните  мерки за безбедност пропишани од надлежните органи(член 52 став 1);

29) во случај на истурање на отровна или заразна материја на видлив начин не го обележи местото на кое настанало истурањето или не го спречи пристапот кон тоа место на луѓе или животни до доаѓањето на стручно оспособено лице (член 54);

30) пакува или превезува радиоактивна материја во амбалажа што не му одговара на определен вид радиоактивна материја или дозата на зрачење на површината на амбалажата е поголема од дозволената (член 55);

31) при подготвувањето за превоз или при превозот на радиоактивна материја која е и истовремено и токсична, експлозивна или запална, не ги преземе мерките за безбедност пропишани за секој наведен вид опасност (член 56);

32) превезува радиоактивна материја во ист товарен простор со животни прехрамбени производи, предмети за општа употреба што подлежат на здравствен надзор, со лекови, или со добиточна храна (член 57);

33) превезува радиоактивна материја без дозвола од надлежниот орган или при нејзиниот превоз не ги преземе наведените посебни мерки за безбедност (член 58 ставови 1, 2, 3);

34) превезува поголемо количество радиоактивна материја односно број на извори на јонизирачки зрачења чија активност е поголема од активноста определена во дозволата или не го извести надлежниот орган во Републиката за почетокот на превозот или ако известувањето не ги содржи сите пропишани податоци (член 59);

35) радиоактивна материја или извор на јонизирачки зрачења, што во случај на незгода или несреќа може да доведе до контаминација или до загрозување на животната средина со зрачење, превезува без придружба на лице стручно оспособено за ракување со таа материја (член 61) ;

36) во случај на истурање на радиоактивна материја на видлив начин не го обележи местото на кое дошло до растурање или не го спречи пристапот на тоа место на луѓе или животни до доаѓањето на стручно оспособени лица (член 62) ;
37) превезува опасна материја со моторно или приклучно возило кое не е посебно конструирано за превоз на одделни опасни материи или со возило кое не одговара на условите пропишани со овој закон и со прописот од членот 3, точка 1 на овој закон (член 63 став 1);
38) врши  превоз на опасни материи со возила со ознаки “EX/II”, “EX/III”, “FL”, “OX” и “АТ” кои немаат уверение за испитано возило. (член 63 ставови 2 и 3);
39) превезува опасни материи со моторно возило кое не ги исполнува техничките услови за превоз на определена опасна материја (член 65);

40) моторното возило со кое превезува опасна материја или празни неисчистени садови во кои се наоѓале опасни материи ги нема знаците пропишани во членовите  66 и 67 на овој закон;
41)  возилото со кое превезува експлозивна или радиоактивна материја не го означи со соодветните ознаки или ознаките не ги постави на соодветно место (член 68);

42) опасна материја превезува во железничко возило во кое се наоѓаат патници (член 77);

43) нареди маневрирање со железнички возила натоварени со опасна материја, а претходно не ги преземе пропишаните мерки за безбедност (член 79);

44) вклучи во воз железничко возило или цистерна со опасна материја спротивно на условите и на начинот што ги утврдило железничкото транспортно претпријатие (член 80);

45) во случај на исчезнување на опасна материја при превозот не ги преземе потребните мерки за нејзино пронаоѓање и ако за нејзиното исчезнување и за опасноста која ја претставува таа опасна материја не ги извести најблиската полициска станица, или  надлежниот орган кој ја издал дозволата за превоз на опасните материи односно соодветниот инспекторат (член 81 став 1);

46) опасната материја што испаднала или што се истурила при превозот не ја собере или не ја отстрани, односно смести на место определено за тоа или на друг начин не ја стори безопасна или за тоа не ја извести најблиската полициска станица или надлежниот орган кој ја издал дозволата за превоз на опасните материи, односно соодветниот инспекторат  а по потреба и Државниот санитарен и здравствен инспекторат, Државниот инспекторат за животна средина  или Дирекцијата за заштита и спасување (член 82 став 1) и
47) на барање на надлежните инспекциски органи не им ја даде на увид целата потребна документација за превоз на опасните материи (член 91).

За дејствијата   од ставот 1 на овој член, глоба во износ од 1500 до 2000 евра во денарска противвредност ќе му се изрече и на одговорното лице во правното лице или на советникот за безбедност при превоз на опасни материи назначен од правното лице.

           За дејствијата од ставот 1 точки 10,13,14,15,16,18,38,40,41, и 47  на овој член, инспекторот на  Државниот инспекторат за транспорт, овластеното службено лице  од Министерството за внатрешни работи и инспекторот од Дирекцијата за радијациона сигурност, може на самото место да изрече глоба во износ од 600 евра во денарска противвредност  на одговорното лице во правното лице или на советникот за безбедност при превоз на опасни материи назначен од правното лице, со врачување на покана за плаќање на глобата во рок од осум дена од денот на врачувањето на поканата.

          Доколку глобата од став 3 на овој член сторителот не ја плати во определениот рок, инспекторот на Државниот инспекторат за транспорт, овластеното службено лице  од Министерството за внатрешни работи и инспекторот од Дирекцијата за радијациона сигурност, се должи да поднесе барање за поведување на прекршочна постапка пред надлежниот суд за прекршоци.                                                              


За прекршокот  од ставот 1 на овој член, покрај глобата на правното лице може да  му се изрече и прекршочна санкција привремена забрана за вршење на дејноста  од шест месеци до две години.

Член 94

Глоба во износ од 1.500 до 3.500 евра во денарска противредност ќе му се изрече за прекршок на правно лице ако:

1) превезува опасна материја во сад од кршлив материјал или неотпорна пластична маса што не е сместен во заштитна амбалажа и не е обезбеден со соодветен материјал за пополнување на празниот простор (член 9);

2) садовите од кршлив материјал во кој се превезува опасна течна материја ги пакува во група чија вкупна маса надминува 75 кг или садовите од некршлив материјал во кој се превезува опасна течна материја ги пакува во група чија вкупна маса надминува 150 кг (член 11 став 2);

3) празната неисчистена амбалажа садови во која се наоѓале опасни материи не е затворена и не е означена на ист начин како да е наполнета со опасни материи (член 15);
4) на превозникот не му предаде товарен лист  и упатство за посебните мерки за безбедност што мораат да се преземат при превозот на опасна материја (член 22);

5) упатството за посебни мерки за безбедност не ги содржи сите потребни податоци и не е напишано на македонски јазик и јазиците на сите земји низ кои се врши превозот на опасната материја (член 25);
6) врши натоварување или истоварување на опасни материи на место кое не е посебно определно и заградено или не е снабдено со пропишани уреди или опрема или ако на видливо место не е означено со соодветна ознака за опасност (член 26 став 2);

7) уредот за натовар или истовар на опасни материи не е исправен или изведен така да не ја оштетува амбалажата на опасната материја (член 31);

8) на местото на кое се натоваруваат или истоваруваат опасни материи не ја контролира исправноста на уредите или на електричните инсталации не организира физичко обезбедување на тие места или не се грижи за исправноста на техничката опрема и на другите средства за гаснење на пожар на тие места (член 34);

9) опасна материја ја предаде или ја прими на превоз или ја превезува со сопствено превозно средство, а истата не е  подготвена  во согласност со условите за нејзиниот превоз (член 36);

10) садот во кој превезува гас го полни со вид на гас за кој тој не е наменет (член 48);
11) садовите со гас ги превезува со отворено превозно средство, а товарот не го заштити од штетни атмосферски влијанија или ако ги превезува со затворено превозно средство што не е снабдено со вентилационен уред или не е овозможено постојано проветрување (член 50) и
12) дозволи или нареди на возило натоварено со опасна материја да се врши поправка која поради искрење или удар може да предизвика пожар или експлозија или да ја оштети амбалажата (член 64 став 1),

За дејствијата од став 1 на овој член, глоба во износ од  1000 до 1500 евра во денарска противвредност ќе му се изрече и на одговорното лице во правното лице или на советникот за безбедност при превоз на опасни материи назначен од правното лице.

           За дејствијата од став 1 на овој член, инспекторот на  Државниот инспекторат за транспорт, овластеното службено лице  од Министерството за внатрешни работи и инспекторот од Дирекцијата за радијациона сигурност, можат  на самото место да изречат глоба во износ од 300 евра во денарска противвредност  на одговорното лице во правното лице или на советникот за безбедност при превоз на опасни материи назначен од правното лице, со врачување на покана за плаќање на глобата во рок од осум  дена од денот на врачувањето на поканата.

          Доколку глобата од ставот 3 на овој член сторителот не ја плати во определениот рок, инспекторот на Државниот инспекторат за транспорт, овластеното службено лице  од Министерството за внатрешни работи и инспекторот од Дирекцијата за радијациона сигурност, се должни да поднесат барање за поведување на прекршочна постапка пред надлежниот суд за прекршоци.                                                              

Член 97

 Глоба во износ од 500 до 1.000 евра во денарска противредност ќе му се изрече за прекршок на физичко лице ако:

1. врши пренос, натовар, истовар или претовар на опасните материи а пред тоа не е запознат со начинот на работа, со опасностите и со заштитните мерки при работата и тоа без раководство и надзор на стручно оспособено лице за ракување со опасни материи.(член 16, став 2)

2.  превезува опасни материи а не поседува сертификат за стручната оспособеност на возачите на моторни возила за превоз на  опасни материи соодветен за опасните материи и видот на возилото (член 20 став 2 );

3. превезува опасни материи без товарен лист и упатство за посебни мерки за безбедност (член 22)
4. пристапи на место на кое се врши натовар или истовар на опасни материи, а не учествува во натоварот или истоварот (член 28);

5. на местото на кое се врши натовар или истовар на експлозивна материја или  запаллива опасна материја не се придржува на забраните од  член 29 став 1 на овој закон; 
6. за време на натоварот или истоварот на запални течности или гасови не го заземји превозното средство или за време на натоварот, истоварот или претоварот не ја запре работата на моторот на превозното средство со кое ги превезува запалната течност или запалниот гас кога бил должен тоа да го стори (член 35);

7. опасната материја ја превезува со сопствено превозно средство, а истата не е подготвена  во согласност со условите за нејзиниот превоз (член 36);

8. како лице што управува со моторно возило превезува одделни видови на опасни материи преку подрачје на кое е забранет превозот на такви материи или го врши превозот на материјата со превозно средство со кое е забранет превозот на таквата материја (член 37);
9.  прими на превоз опасна материја како багаж, освен апаратите, направите и другите слични предмети што содржат минимални количества на опасни материи, што не претставуваат опасност по околината, а служат за лична употреба (запалки, кибрити, лекови и сл.) (член 38);

10.  утврди или на друг начин  дознае дека превезува опасна материја која е забранета за превоз , веднаш не го запре натамошното превезување на опасната материја и за тоа не ја извести најблиската  полициска станица и испраќачот на опасната материја (член 39 став 1);

11.  во текот на превозот утврди дека превезува опасна материја која не ги исполнува условите пропишани за превоз или која не е декларирана или е неточно декларирана ,не го запре натамошното превезување на опасната материја и за тоа го извести испраќачот(член 40 став 1);

12. во текот на превозот на експлозивна материја не ги  преземе  посебните мерки за безбедност што ги пропишал надлежниот орган(член 44, став 1);
13. експлозивната материја и средствата за нејзино иницирање ги превезува во ист простор на превозното средство или ако експлозивната материја ја превезува во кабината на возачот или во просторот на превозното средство во кој се превезуваат лица (член 46 став 1 и 3);

14. за исчезнатото количество на експлозивната материја при превозот веднаш не ја извести најблиската полициска станица (член 47);
15. садовите со гас ги превезува со отворено превозно средство, а товарот не го заштити од штетните атмосферски влијанија или ако ги превезува со затворено превозно средство што не е снабдено со вентилационен уред или не е овозможено постојано проветрување (член 50);
16. како лице кое управува со превозно средство превезува отров или заразни материи во ист товарен простор со животни прехрамбени производи, добиточна храна, лекови и предмети за општа употреба што подлежат на здравствен надзор. (член 51 став 4);
17. во текот на превозот на отровни или заразни материи не ги преземе  посебните мерки за безбедност пропишани од надлежните органи (член 52 став 1);
18. во случај на истурање на отровна или заразна материја на видлив начин не го обележи местото на кое настанало истурањето или не го спречи пристапот кон тоа место на луѓе или животни до доаѓањето на стручно оспособено лице (член 54);
19. како лице кое управува со превозно средство превезува радиоактивна материја во ист товарен простор со животни прехрамбени производи, со предмети за општа употреба кои подлежат на здравствен надзор, со лекови, или со добиточна храна (член 57);
20. во текот на превозот на радиоактивна  материја не ги  преземе  посебните мерки за безбедност  пропишани од надлежните органи (член 58, став 3);
21. радиоактивните материи кои во случај на незгода или несреќа, со зрачење можат да доведат  до загадување или до загрозување на животната средина ги превезува без придружба на лице стручно оспособено за ракување со тие материи (член 61);
22. во случај на истурање на радиоактивна материја на видлив начин не го обележи местото на кое дошло до истурање или не го спречи пристапот кон тоа место на луѓе или животни, до доаѓањето на стручно оспособени лица (член 62 став 1);
23. за истурена или исчезната радиоактивна материја во текот на превозот веднаш не ја извести најблиската полициска станица  и Дирекцијата за радијациона сигурност (член 62 став 2);
24.  управува  превозно средство со ознаки “EX/II”, “EX/III”, “FL”, “OX” и “АТ” кое нема уверение за испитано возило. (член 63 став 2);
25. врши превоз спротивно од одредбите на член 63, ставовите 5, 6 и 7 од  овој закон,
26. во возилото со кое превезува опасни материи држи материи што можат да предизвикаат пожар или врши поравка на возилото натоварено со опасни материи (член 64);

27.   на моторно возило со кое превезува опасни материи  не се поставени  таблички и налепници за означување на возило,  или истите не се  испишани и поставени  согласно прописот од членот  3 точка1 на овој закон  (член 66 ставови 1, 2 , 3 и 4);

28. не ги извади табличките и налепниците од празното и исчистено возило   (член 66 став 4 ); 
29. превезува опасна материја со возилото од членот 63 став 6 на овој закон, а не го означи возилото со пропишаното знаменце истакнато на видливо место (член 67);

30. при превозот на опасни материи не поседува соодветна лична заштитна опрема (член 71);
31. како возач на моторно возило при превозот на опасна материја се движи по забранети патишта, или го запре или  паркира  возилото на место кое не е определено и обележено за тој вид возила (член 72 став 1 и 2);
32. како возач на моторно возило при превозот на опасни материи прими во возило лице кое не е совозач или придружник (член 73 став 1);

33. пуши во кабината на возилото со кое се превезуваат опасни материи од класите 1,2,3, 4.1, 4.2, 4.3, 5.1 и 5.2 (член 73 став 2);

34. при превозот на опасни материи не управува со возилото со особена претпазливост ,  вози со брзина поголема од 70 км на час, или   брзина која преминува 80% од најголемата дозволена брзина определена според видот на патот ,  или при превоз на отровни материи вози со брзина поголема од  60 км  на час (член 74);

35. како возач на моторното возило се оддалечи од возилото со кое превезува опасна материја а возилото го остави без надзор на совозачот или придружникот (член 75);

36. во случај кога возилото е запрено поради дефект , сообраќајна незгода или несреќа или од други оправдани причини не ги преземе сите мерки за предупредувањето на другите учесници во сообраќајот (член 76 );

37. од моментот на приемот до моментот на испорака не обезбеди чување на опасната материја што ја превезува (член 78)

38.  при превозот на опасната материја доколку  дојде до исчезнување на истата , не ги преземе мерките за нејзино пронаоѓање и  не ја извести најблиската полициска станица, или  надлежниот орган кој ја издал дозволата за превоз на опасните материи односно соодветниот инспекторат  (член 81 став 1);

39. испадната или истурена материја при превозот не ја собере или отстрани односно не ја смести на за тоа определено место или на друг начин не ја стори безопасна и за тоа  не ги извести надлежните органи  (член 82, став 1);
40. како член на екипажот на моторното возило на кое се случила незгода или несреќа при превозот на опасни материи, а чии последици  не може сам да ги отстрани, или поради кои не може да го продолжи возењето, веднаш за тоа не ја извести најблиската полициска станица (член 83 став 1);

41. како лице кое се затекнало на местото на незгодата на барање од возачот не ја извести најблиската полициска станица во случај на незгода или несреќа на возилото што превезува опасни материи (член 83 став 2);

42. како лице кое управува со превозното  средство на барање на надлежните инспекциски органи не им ја даде на увид целата потребна документација за превоз на опасни материи (член 91);
За дејствијата од ставот 1 точки 2, 3, 5, 6, 9, 24,  25, 26, 27, 28, 29, 30, 32, 33, 34, 37, 40, 41 и 42  на  овој член, инспекторот на  Државниот инспекторат за транспорт, овластеното службено лице  од Министерството за внатрешни работи и инспекторот од Дирекцијата за радијациона сигурност, можат на самото место да изречат глоба во износ од 200 евра во денарска противвредност  на физичко лице при што на сторителот на прекршокот ќе врачат покана за плаќање на глоба во рок од осум  дена од денот на врачувањето на поканата.

          Доколку глобата од ставот 2 на овој член сторителот не ја плати во определениот рок, инспекторот на Државниот инспекторат за транспорт, овластеното службено лице  од Министерството за внатрешни работи и инспекторот од Дирекцијата за радијациона сигурност, се должни да поднесат барање за поведување на прекршочна постапка пред надлежниот суд за прекршоци.                                                              

Формулар МАК – ЕУ

Назив на националниот правен пропис:

ЕПП број:

	Назив на националниот пропис во кој се врши транспонирањето (бр. на член)
	Содржина на одредбата од националниот пропис во кој се врши транспонирањето
	ЦЕЛЕКС бр. на прописот на ЕУ кој се транспонира
	Назив на прописот на ЕУ кој се транспонира (бр. на член)
	Содржина на одредбата на ЕУ која се транспонира
	Забелешка
	Оценка за степенот на усогласеност
	Надлежен орган/институција 

	Предлог на Закон за изменување и дополнување на Законот за превоз на опасни материи во патниот и железничкиот сообраќај

Член 10


	“ Возилата – цистерни кои превезуваат бензини и/или органски растворувачи           (опасни материи кои предизвикуваат емисии на испарливо органско соединение) треба да се проектирани и да исполнуваат пропишани спецификации за да функционираат така што остатокот од испарувањата останува во цистерната по истоварот како и да ги прифатат и задржат повратните испарувања од инсталациите за складирање во бензиските станици или терминалите . 
Спецификациите  од став 1 на овој член ги пропишува министерот за транспорт и врски “.

	ДИРЕКТИВА 94/63/ЕЗ НА  ЕВРОПСКИОТ ПАРЛАМЕНТ И СОВЕТОТ 

за контрола на емисии од испарливо органско соединение (VOC)  кои произлегуваат од складирање на бензин и негово дистрибуирање од  терминалите до бензинските станици.

Член 5 

Подвижни цистерни 


	 Подвижни цистерни 

1 Подвижните цистерни се проектирани и работат во согласност со следниве барања :

(а)подвижните цистерни  се

 проектирани и

 работат така што остатокот од

  испарувања останува во 

 цистерната по

 истовар на

 бензинот
(б)подвижни  цистерни кои ги снабдуваат бензинските станици и

 терминали со

 бензин се

 проектирани и

 работат за да ја прифатат и

 задржат повратните испарувања од
инсталациите за

 складирање во

 бензинските станици или

 терминалите.
 За железнички
цистерни ова се бара само ако тие ги снабдуваат со бензин бензинските станици или терминали

каде се користи меѓускладиште за испарувања;

(в) освен за

 ослободување од вентили за

 испуштање на

 притисок, наведените
испарувања во потстав (а) и (б) се задржуваат во подвижниот контејнер сè до повторено полнење кое се врши на терминалот. Ако по истовар на бензин, подвижниот контеинер
подоцна се користи за други производи освен бензин, доколку не е можно обновување
на испарувања или нема меѓускладиште за испарувања, може да се одобри вентилација во

 географска област каде емисиите не би можеле да влијаат значително врз животната средина или здравствените проблеми.

(г) надлежните органи на земјите-членки треба да гарантираат дека друмските
цистерни се

тестираат редовно за отпорност на испарување и дека вакумските вентили
за ослободување на притисокот  на подвижните цистерни се

 контролираат, периодично за

 правилно функционирање..

2. Одредбите од став1 се

 применуваат:

(а) од датумот наведен во член 10 за нови друмски цистерни, железнички цистерни и/или

 пловила.

(б) три години од датумот наведен во член 10 за постоечките железнички цистерни и пловила ако се полнети на терминалот, за кој се применува барањето од член 4(1);
(в) за постоечките друмски цистерни кога се повторно прилагодени за долно полнење
во согласност со спецификациите утврдени во Анекс IV
3. Строго во согласност, одредбите од став 1, потстав (а), (б) и (в) нема да се применуваат за

 губитоци на

 испарувања, кои произлегуваат од мерења, кога се користи прачка за мерење на бензин во однос на:

(а) постоечки подвижни цистерни;и 

(б) нови мобилни цистерни кои се пуштени во работа 4 години од датумот наведен во член 10.


	Делумната усогласеност е пореди тоа што  спецификациите што треба да ги исполнат возилата – цистерни ѓе се регулираат  со подзаконски пропис


	Делумна усогласеност


	Министерство за транспорт и врски

	ДИРЕКТИВА 94/63/ЕЗ НА  ЕВРОПСКИОТ ПАРЛАМЕНТ И СОВЕТОТ 

за контрола на емисии од испарливо органско соединение (VOC)  кои произлегуваат од складирање на бензин и негово дистрибуирање од  терминалите до бензинските станици.

Член 5 

Подвижни цистерни 


	1 Подвижните цистерни се проектирани и работат во согласност со следниве барања :

(а)подвижните цистерни  се

 проектирани и

 работат така што остатокот од

  испарувања останува во 

 цистерната по

 истовар на

 бензинот
(б)подвижни  цистерни кои ги снабдуваат бензинските станици и

 терминали со

 бензин се

 проектирани и

 работат за да ја прифатат и

 задржат повратните испарувања од
инсталациите за

 складирање во

 бензинските станици или

 терминалите.
 За железнички
цистерни ова се бара само ако тие ги снабдуваат со 
бензин бензинските станици или терминали

каде се користи
меѓускладиште за испарувања;

(в) освен за

 ослободување од вентили за

 испуштање на

 притисок, наведените
испарувања во потстав (а) и (б) се задржуваат во подвижниот контејнер сè до повторено полнење кое се врши на терминалот. Ако по истовар на бензин, подвижниот контеинер
подоцна се користи за други производи освен бензин, доколку не е можно обновување
на испарувања или нема меѓускладиште за испарувања, може да се одобри вентилација во

 географска област каде емисиите не би можеле да влијаат значително врз животната средина или здравствените проблеми.

(г) надлежните органи на 
земјите-членки треба да гарантираат дека друмските
цистерни се

тестираат редовно за отпорност на испарување и дека вакумските вентили
за ослободување на притисокот  на подвижните цистерни се

 контролираат, периодично за

 правилно функционирање..

2. Одредбите од став1 се

 применуваат:

(а) од датумот наведен во член 10 за нови друмски цистерни, 
железнички цистерни и/или

 пловила.

(б) три години од датумот наведен во член 10 за постоечките железнички цистерни и пловила ако се полнети на терминалот, за кој се применува барањето од член 4(1);
(в) за постоечките друмски цистерни кога се повторно прилагодени за долно полнење
во согласност со спецификациите утврдени во 
Анекс IV
3. Строго во согласност, одредбите од став 1, потстав (а), (б) и (в) нема да се применуваат за

 губитоци на

 испарувања, кои произлегуваат од мерења, кога се користи прачка за мерење на бензин во однос на:

(а) постоечки подвижни цистерни;и 

(б) нови мобилни цистерни кои се пуштени во работа 4 години од датумот наведен во член 10.
	
	“ Возилата – цистерни кои превезуваат бензини и/или органски растворувачи           (опасни материи кои предизвикуваат емисии на испарливо органско соединение) треба да се проектирани и да исполнуваат пропишани спецификации за да функционираат така што остатокот од испарувањата останува во цистерната по истоварот како и да ги прифатат и задржат повратните испарувања од инсталациите за складирање во бензиските станици или терминалите . 
Спецификациите  од став 1 на овој член ги пропишува министерот за транспорт и врски “.


	Делумната усогласеност е пореди тоа што  спецификациите што треба да ги исполнат возилата – цистерни ѓе се регулираат  со подзаконски пропис.


	Делумна усогласеност


	Министерство за транспорт и врски

